
Hoffai Cyngor Sir y Fflint glywed eich barn am gynigion i sefydlu isadeiledd Teithio Llesol (cerdded a beicio)
ar ddau o lwybrau yn Nhreffynnon. Mae Llwybr 1 yn mynd i Ysgol Gynradd Gwenffrwd ac Ysgol Gynradd
Gatholig Santes Gwenffrewi a Liwybr 2 yn mynd i Ysgol Treffynnon ac Ysgol Maes y Felin.

Mae’r cynigion yn seiliedig ar astudiaeth a gynhaliwyd gan ymgynghorwyr yn 2022 lle nodwyd llwybrau
allweddol i bob ysgol yn seiliedig ar ble mae’r disgyblion yn byw yn ogystal ag ymweld a'r safle, bwrw golwg
ar broblemau y mae pobl sy’n cerdded a beicio yn eu hwynebu a chael trafodaethau gyda rhai o’r ysgolion.

Mae’r ddogfen hon yn rhoi gorolwg ar y cynigion ar gyfer Liwybr 2 — Ysgol Treffynnon ac Ysgol Maes y Felin

Mae Llwybr 2 yn creu llwybr i Ysgol Treffynnon ac Ysgol Maes y Felin o’'r A5026 Whitford Street, Rue St
Gregoire a Pen-y-Maes Road. Byddai’n cysylltu & Liwybr 1 y bwriedir ei greu yn Whitford Street a Victoria
Place. Mae Pen-y-Maes Road yn llwybr allweddol i'r ysgolion ond mae’r amodau ar gyfer cerddwyr a beicwyr
yn wael ar hyn o bryd gyda throedffyrdd cul neu golledig a chyffyrdd llydan. Mae’r cynigion yn cynnwys dwy
groesfan newydd & signalau a gwelliannau i gyffyrdd ochrol ar hyd y llwybr er mwyn ei gwneud yn haws i

gerdded, teithio ar olwynion a beicio.

Mae’r ddogfen hon yn rhoi gorolwg ar y cynigion a’r ymyriadau allweddol ar gyfer Liwybr 2, gan ddechrau o

du’r gorllewin:

e Cael gwared ar y rheiliau gwarchod ar yr A5026 ger adeilad Cyngor Tref Treffynnon a chyffordd
Ffordd Newydd i adlewyrchu gostyngiad yn y terfyn cyflymder o 30mya i 20mya;

e Cyflwyno dwy groesfan newydd a signalau ar A5026 a Pen-Y-Maes Road er mwyn galluogi cerddwyr
i groesi’r ffordd yn haws a mwy diogel;

e Tynhau ffyrdd ochrol ac ychwanegu cyrbau is a phalmant botymog ar hyd Pen-Y-Maes Road er
mwyn galluogi cerddwyr i groesi’n haws a mwy diogel;

e Ychwanegu cyrbau is a throedffordd ymhlyg ar draws vy gilfach barcio bresennol ar Pen-y-Maes
Road i'r gorllewin o gyffordd Pen-y-Maes Road/Bryn-y-Gwynt.

Disgwylir y bydd y gwelliannau arfaethedig yn galluogi mwy o ddisgyblion i gerdded, teithio ar olwynion a
beicio i'r ysgol yn ogystal & chefnogi teithiau lleol eraill ar droed ac ar feic. Bydd hyn yn arwain at fanteision

amlwg i iechyd y cyhoedd a’r amgylchedd.

